Triathlon
[Mae yna sleidiau Ppt i gyd-fynd â’r stori ond does dim rhaid eu defnyddio]

Sleid 1: Teitl a llun o gampau’r Triathlon
Mae’n rhaid i chi fod yn ffit iawn i gymryd rhan mewn triathlon. (Fel y gwelwch chi o’r llun) mae’n rhaid i chi fod yn dda mewn tri gwahanol math o gamp – beicio, rhedeg a nofio. 
Yn y Gemau Olympaidd mae’r cystadleuwyr yn gorfod nofio 1500m, beicio am 40km a rhedeg am 10km – mae’n dipyn o gamp.

Mae bob triathlon yn cynnwys nofio, beicio a rhedeg. Nid nofio, taflu pwysau a rhedeg; nid naid hir, beicio a hwylio  - mae pob cystadleuaeth Triathlon go iawn yn cynnwys nofio, beicio a rhedeg. Yr un tri bob tro.

Sleid 2: Geiriau’r adnod am ffydd, gobaith a chariad
Yn y Beibl mae yna dri gair yn mynd gyda’i gilydd – ffydd, gobaith a chariad.

Ffydd ydy trystio Duw, a credu be mae o’n ddweud yn y Beibl.

Gobaith ydy bod yn hollol hyderus fod popeth mae Duw’n addo am ddod yn wir.

Cariad ydy’r pwysicaf o’r tri – mae’r Beibl yn disgrifio cariad fel hyn,

Sleid 3: Y geiriau isod

Mae cariad yn amyneddgar.
Mae cariad yn garedig. 
Dydy cariad ddim yn cenfigennu, ddim yn brolio'i hun, nac yn llawn ohono'i hun
Dydy cariad ddim yn digio a phwdu, ac mae'n fodlon anghofio pan mae rhywun wedi gwneud cam.
Mae cariad bob amser yn amddiffyn; mae bob amser yn credu; bob amser yn gobeithio; bob amser yn dal ati. (1 Corinthiaid 13: 4, 5b, 7)

Mae’r Beibl yn dweud bod Duw yn llawn cariad, yn wir union eiriau’r Beibl ydy, ‘Cariad ydy Duw,’ (1 Ioan 4:8) Rydyn ni’n bobl lwcus iawn i gael clywed am Dduw mor arbennig.
Os gwelwch chi gystadleuaeth Triathlon, cofiwch am y tri camp sy’n mynd gyda’i gilydd – y ? a’r ? a’r ? (Rhowch gyfle i’r plant ymateb)

Wedyn cofiwch am y tri gair sy’n mynd gyda’i gilydd yn y Beibl, ffydd, gobaith a ?

A cofiwch mai’r gair pwysicaf ydy ? (Rhowch gyfle i’r plant ymateb), a bod Duw y Beibl yn llawn cariad.

Gweddi: Gweddi’r Arglwydd 

Neu

Gweddïwn: Ein Tad, diolch dy fod ti’n Dduw sy’n llawn cariad. Diolch dy fod ti’n wahanol iawn i ni. Rwyt ti bob amser yn amyneddgar a phob amser yn garedig. Helpa ni i dy garu di mewn ffordd fydd yn dy blesio di. Amen.  

